
mudawilr mukuwa muzazangiya

(13

inta na trau palru kana minatray ’azi ta ziya pakalrang mupatraran
mudawilr muzazangi, nanta ikavavaaw mu iniyan za trima’. ” kema marengay
na trau. nu mudawilr ta mukuwa muzazangiya mu, pakasaazu za ta inaana’u
zata kiningeran.

nu mudawilr ta muzazangi kararuwa ta kazu 1 Taiwan muzazangi, maruwa
ta mupatraran kana zuma na datal.

nu kazu ta 1 Taiwan mu, ulra na trau pakakawang kana palizing mukuwa
muzazangiya, ulra na trau muitras kana otobay, na cidinsiya mukuwa
muzangizangiya. nu kazu ta 1 Taiwan mu, miturus zata anger mukuwa kananta
awayan kemakawakawang mena’una’u. ma’izang Ilra tu ’ami na trau mu,
kurelrang kana lepun muitras kana yuranbas mukuwa muzangiya, 1 kanta i
Taiwan sazu na marekamelrimelri na zekalr nantu kinuwakuwa mingadan na
kivangaavangan zi maw na tu vinilin na kinawatrawatranan na eman ziya. izu
na yuranbas na vulavulayan mu, sazu atu kinazalram, zi sayhu marengay
pakazalram za trau, tu pakazalramay ta kanizu na ’azi ninta tinakesiyan, tu
kiniramiyan ini nanta kinivangavangan, zi nantu pinakapazangal nantu
pinivavuwa’an izu na akanen na vuwa’. maresayhu kanizu na sinsi kana
panaanadam kanizu na pinidare’an zi maw na kakuwayan na kinawatranan. nu
kazu ta 1 Taiwan muzazangi mu, salaw ta lralriwasay, parazuk ta saeman za
paysu mu kararuwa ta mukuwa. maw mu, milralrang ta kararuwa ta
marepana’una’u.

kanini na pida ’ami mu, 1 Tayliyok zi 1 Taiwan mu karuwa ta Ira
karamukuwa kivangavanga. kana wariwari ziyan mu, kazuwan na trau
karamukuwa 1 Tailiyok, mupana 1 Taiwan, maw izu na kivangavangan na
kiyakarunan mu makamaresemak. zi iyaiyan ziya mu, na akanen Ira, na kavang
Ira na kaazuwan Ira zi na kakawangan Ira, na kasemaangalan Ira mu, ulra nantu
kirekamelrimelri. ’azi ta kemaazu parepakuwa kananta ikiyavaaw, kitulud ta
kana tu kakuwayanan nantaw ikavavaaw. ta aya’aw melak izu natu ’inavayan zi
ta asalraw ta ikakuda.

nu mukuwa ta muzaazangiya kana salaw musalrahaw zi salaw
munganguwayan na zekalr mu, kamawan ta za mukuwa 1 rukup kana zekalr; nu
mukuwa ta kanizu na matengaatenged kamawan ta za mukuwa ta kana
aremeremeng kana kakaukauz. inta Ira mu mazalram ta lra na salrahawan
salaw pazangal. nu kazu ta kana matrengatenged na zekalr mu silrevang ta za
uri kudaakuda ta.

nu sahar ta muiyaiyan muzazangi kana zekalr mu, izu nanta a’iyar mu ta
parpauwayaw. nu upatratraran ta kana zuma na zekalr mu inganguwayan ta
mukuwa kipuvalraya. ta adain mukuwa muzazangiya mu, ta kaatralraw ta
inada. dalikedik ata zazek, semangal ata piniangeran zi marengay kanta
rinuma’enan mupatraran ta. zi nu mukuwa ta Ira muzazangiya mu, nu mena’u
ta kana vulay na inudawayan ta sasingaw ta vavalrayay. nu ulra ziya ta sama’ ta
de’er mu tremima’ ta kana pararedek kana ta wadadiyan. ta kazalramaw na ’azi
maresaresan na datal mu ulra tu kuret, ata pasasalaw marengay zi kemudakuda.

nu ulra nu paysu zi ulra nu wart mu, kararuwa u kemuret zanu awayan
muzazangizangi. ini na wazazangiyan mu, kamawan za takakesiyan. maw izu
na temakesi kana rakaz mu, nu pulaludus kana tu tinakakesiyan mukuwa
muzazangiya parasan. ““ nu temakesikesi ta Ira za sazu za valray, ’azi kamawan
nu mukuwa ta makalranga.

